
望實倫永亮
4年冇踏紅館超緊張

林憶蓮唱得安心

P20 娛樂
天后林憶蓮相隔

4年再踏紅館，前晚
偕 好 拍 檔 倫 永 亮
（Anthony）等跟香
港管弦樂團合作開
騷。久未踏紅館的憶
蓮被Anthony踢爆超
級緊張！他指憶蓮要
求一定要在站鋼琴旁
唱歌，因為望着他才
會覺得安心。

林憶蓮與好拍檔倫
永亮自 2004 年

後，相隔20年再度與樂團合作，兩
人前晚開始為一連三場在紅館舉行的《港樂50．
友弦樂聚》演出，其他參與歌手還有葉麗儀、陳
潔靈、馮允謙、雲浩影、涂毓麟。葉麗儀和陳潔
靈演唱重新編曲的《夢》、《星夜星塵》和《上
海灘龍虎鬥》揭開序幕，之後年輕歌手輪住出
場，涂毓麟自彈自唱《分分鐘需要你》，雲浩影
唱《酷愛》，馮允謙則唱《命硬》和《給缺席的
人唱首歌》。

憶蓮感觸 3度落淚

至於林憶蓮和Anthony出場演繹《早晨……》
和《依然》，期間有觀眾送花，Anthony彎腰收花
時笑言腰骨痛。之後他表示1988年跟憶蓮在紅館
開騷，熒光幕即播出當時他們的青澀樣，二人互

稱「林憶蓮妹妹」、
「倫永亮弟弟」，憶蓮坦言好
感動：「再講我想喊！」
二人均表示首次見對方印象不好，

Anthony笑言：「第一次見憶蓮喺錄音室，佢包住
頭巾、戴太陽眼鏡唔出聲，唔通佢啞？好驚，有
啲巨星恐懼症。」憶蓮則笑言看電視時見Anthony
參加歌唱比賽，對方的台風和歌藝令她震驚：
「接受唔到即刻轉台，最後仲熄埋電視。但識咗
之後發覺佢好可愛。」音樂會尾聲時，憶蓮唱已
故填詞人林振強的作品時非常感觸，先後3度落
淚。最後眾星合唱《千個太陽》，為音樂會首場
畫上完美句號。
Anthony騷後受訪，他透露憶蓮要做新唱片，

完騷後趕着去錄音。問到憶蓮重返紅館會否緊
張？他說：「佢有少少緊張，因為4年冇唱，佢同

我講死
都要企喺琴邊，望
住我就定啲。」記者笑
他在台上發台瘟，忘記多
謝憶蓮，他笑言：「好彩冇
多謝佢，因為一講佢就喊，佢話唱《此情只待成追
憶》望住我就喊，係咪我個樣有問題？」他覺得今
次音樂會成就大家的集體回憶，若10年後搞，未必
有此魄力：「同佢相識37年，識到呢個朋友一生
無悔，好感性好照顧人，隔日就煲補氣湯我飲，
但尋晚飲完眼光光好精神瞓唔到。」不過他自爆
經常被憶蓮整蠱，試過入酒店房換走他的褲。

歌手炎明熹（Gigi）日前推出新歌《還有一艘救生艙》，粉
絲為她安排巴士應援，昨日Gigi到中環欣賞巴士，獲約200粉
絲冒雨支持。穿露腰裝的Gigi坦言感到不好意思：「我個
Fan Club出咗個晴天Gigi，類似晴天娃娃，因為我10次有
8次出活動都落雨，佢哋叫我做暴風女神，真係好應驗。我
會少啲接露天工作，哈哈，講笑！」
另外，問到為何選擇星期日在外傭聚集的中環區做宣

傳？她笑言如果可以吸納外傭做粉絲也不錯，隨即唱了幾
句印尼歌，她說：「我以前有個印尼嘅工人姐姐照顧我，
佢對我非常好，佢依家喺親戚屋企打工，我都想同佢合
作。（合唱？）佢唱歌好好聽，成日唱K，所以我記得佢
唱嘅印尼歌。我要打開印尼巿場，好好加油。」

200粉絲冒雨支持
炎明熹封「暴風女神」

張敬軒昨日現身沙田馬場擔任表演嘉賓，獻
唱《騷靈情歌》、《青春告別式》及《青春常
駐》，他笑言感覺似在紅館開騷。他受訪時表示
第3次入馬場表演：「佢哋話凡係有投注嘅地方都
好講『老黎』（好運），我都希望自己做一個
『老黎』嘅開幕嘉賓。」他透露曾學騎馬，有意
做馬主，更已為未來愛駒想好名字「軒軒有
力」，不過他笑言：「要先養掂自己。」他坦言
很喜歡動物，人生目標是開農場：「原來動物鍾
意聽歌，我試過喺騎術學校向佢哋唱《酷愛》，
佢哋會行埋嚟聽，唔知係咪以為我求偶，哈
哈！」

前日張家輝抵達烏甸尼，為新作《贖夢》參展
意大利烏甸尼遠東電影節競賽單元，以及為當地時
間4月30日的世界首映作準備。他抵埗後出席大會
舉行的「香港之夜」，與香港圈中人莊文強、李子
俊與梁雍婷等共晉晚餐。雖然長途跋涉，但家輝樂
此不疲，此行更令他勾起當年與林超賢憑《証人》
首次踏足這個充滿歐洲色彩之地的種種回憶。臨行
前一晚他還跟林超賢通電話，兩人笑言約定再合作
新戲，帶新作品再次參展。

張家輝赴烏甸尼掀回憶

張敬軒想做馬主

■梁雍婷與家輝合照留念。

■葉麗儀（左）與陳潔
靈的金曲百聽不厭。

■憶蓮很開心與倫永亮合作，
期間多次感觸落淚。

■雲浩影與馮允謙很開心跟
重量級前輩合作。

■炎明熹露纖
腰，青春逼人。■粉絲冒雨撐場，炎明熹很感動。

■

張
敬
軒

場
。




